
Fjala e redaktorit

VJERSHERIMET E BUZEQESHJEVE
TE HUMBURA

Kur mendja joné merr rrugé népér udhét me
shkronja, na béhet i pashmangshém kapércimi népér
shtegun e hapur té krijimtarisé letrare té poetit toné.
Adem Zaplluzha. Ky krijues, me njé opus té gjeré e
té lakmuar né fushén e poezis€é moderne, me
nostalgji dhe pezém, népérmjet metaforés sé qarté
poetike na shfleton narracionin figurativ népér té
cilin kalojné fatet e njeriut népér kohé dhe hapésira
té ndryshme. Duke e kérkuar arsyen e humbur,
népér poezité e tij, poeti Zaplluzha, deri né kubené e
giellit ngre zérin e kéngés sé vraré, pér ta kuptuar
dhe hetuar dhembjen e njeriut, i cili sikur mbeti i
ndryré né katrorin e mugétirés sé pafrymé, e njé
kohej njerké, kohé e cila na béhet e shurdhér né té
dy guaskat e veshéve té prishur dhe nuk e dégjojné
dot vajin e kéngés ngushélluese pér njeriun dhe
buzégeshjen e tij t¢ humbur. Pra, né librin “Mes
telave gjembor”, t€ ndaré né tri cikle, poeti né mes
éndrrash, me nostalgji i kéndon fémijérisé sé
humbur /Shtépia e joné kurré nuk ishte e zbrazét/Mé
kujtohet kur na mungonin lodrat/Por ajo mbushej
me dashuri/. Pastaj, né dy ciklet tjera na jep njé
pasqgyrim lucid té njé shtrese sociale njerézish me
halle..., t&¢ népérkémbur dhe t€ anashkaluar nga syri

dhe mendja e shogérisé né fron. Pra, vjershérimet e
veshura me petkun e dhimbjes u kushtohen njerézve
té tulatur nga frika e mendjes sé tyre dhe vetmia e
pashpirt, t& ciléve, pa déshirén e tyre, gjithandej u
loz mendja e shkreté...! /Ajo i ngérmohej edhe
mushkonjave/Qg ia bezdisnin mendjen e humbur/

Kétu, pra, poeti né fjalé, thoté gartazi, se
dhembja e késaj shtrese shogérore éshté dhembja
joné. Ne jemi ata dhe ata jané pasgyrimi yné. Né
kété kontekst, karshi ndérgjegjes soné té humbur,
poeti vishet me dhembjen e njerézve té cilét i
takojné vetvetes soné. Prandaj, me té drejté dhe me
pezém, poeti yné derdhé ofshamén e kohés
ngufatésh , qé nuk na jep frymén e duhur pér t'i
kapércyer dhimbjet dhe regétimat e kohés sé zbehur,
e cila na é&shté béré drité e pakét — ndoshta mé e
pakét se nj€ llambé vajguri...!

Né kété pérmbledhje fjalésh e ofshamash
népér kohé, autori i librit “Mes telave gjembor”
bén strukturimin e duhur té fjaléve dhe ndértimin e
poezisé e vendos mbi bazat e géndrueshmérisé
faktike si¢ e pérshkruan autori né poeziné e tij /Njéri
gé i kishte kaluar té tetédhjetat/Kujtimet i mbante né
dorén e  djathté/Njé  qgeské najloni e
tejdukshme/Mbushur me floké té thinjura/Mbase
donte t'i djeg té gjitha trishtimet/. Pra, nga dhembja
e njerézve té anashkaluar, poeti nxjerré né pah
mungesén e ndérgjegjes soné, humanizmit dhe
njerézisé gé nuk e kemi karshi té tjeréve. Andaj, kjo
lloj poezie, na vjen edhe si vérejtje shogérore, gé mé
né fund, vishemi me njerézoren, té kandisemi dhe té

veprojmé né pérputhje me normat dhe ligjet mbi té
drejtat e njeriut.

Si shumé njeréz, té cilét patén fat té ecén qirithi
népér kohé..., edhe poetin Zaplluzha, koha e veshi
me petkun e njé moshé té kaluar mbi shtatédhjeté
kalendaré té zhubrosur dhe té harruar népér mote.
Mirépo, mosha e tij kalendarike nuk vérehej as né sy
e as né shtréngim duarsh. Pra, kété vitalitet fizik e
mendoré, két€ “pangopési” pér té shkruar e
shkruar..., Zaplluzha sikur e fiton nga fjalét e gatuara
dhe gjumin e shtriré mbi shtratin e mbushur me
shkronja shqgipe dhe éndrra fjalésh... Ai nuk ndalon
sé shkruari as pér njé frymé njeriu. Koha e Adem
Zaplluzhés vazhdon me rrjedhén e lumit dhe té fjalés
shgipe. Kur dita, paksa e lodhur né kocka kérrusej,
pahetueshém héna kacavirrej né dritaren dhomés sé
tij. Tani, po ashtu pahetueshém; dita mbuzej me
natén dhe takohen né udhékrygin e fjaléve ende té pa
théna...

Remzi Limani
Prishtiné, 6 gershor 2014

Nése mé premton koha
cikli i paré

GJITHNJE DUKEN NE LEVIZJE

Nga kéndvéshtrim im

Gjérat asnjéheré nuk i ndryshojné format
Né dukje té paré jané té ngurta

Por nga brendia e tyre

Pikojné disa lloje té eliksireve

Qé jané té tejdukshém

Si frymémarrja né shishen e kristalté

Edhe njerézit jané té tillé

Kur bie shi

Ecin me zbrazétiné e tyre

Gjaté téré jetés bashkéjetojné me intrigat
Dhe né fund té parathénies

Nuk mbérrin askund

Gjithnjé duken né lévizje

Dhe asnjéheré nuk mund té kuptojné
Se jané duke vendnuméruar

Né ndonjé ekspozité té imagjinuar
Vendnumérojné si ushtarét prej dylli

Ditéve té diela kapen pér disa gjéra
Qé i pérngjajné thashethemeve
Rrallé heré shikimet i hedhin

Mbi flokét e thinjura té kambanés
Dhe i thérrasin né ndihmé

Endrrat e sé kaluarés

KUR NUK KA MUNGUAR DASHURIA

Kur isha fémijé

Shtépia e joné kurré nuk ishte e zbrazét
Mé kujtohet fare miré

Kur na mungonin lodrat

Por ajo pérheré mbushej me dashuri

Ishte si njé ambient

| stérmbushur me pérplot pérralla

Kur syté e motrés sime

Mbusheshin me lot

Rénkonte edhe catia e mbuluar me kashté

Asgjé kétu nuk ndodhte rastésisht
Té befasishme ishin

Vetém ardhjet e mysafiréve

Neé ato caste

Si shpirti mikprités i nénés sime
Hapeshin krah mé krah portat

Né shtépiné toné nuk ishin té radhé mysafirét
Ata vinin ¢do heré ditén e treté té javés
Sepse té mérkurave

Ishte dhe éshté dité tregu né Prizren

Nénélokja herét né méngjes

| hapte dyert

Sepse né shtépiné toné

Edhe kur mungonte buka joné e pérditshme
Kurré nuk na ka munguar dashuria

NESE ME PREMTON KOHA

Sa heré gé bie né gjumé

| thérras éndrrat

| thérras

T€ mos jem i vetém

Si ¢do njeri edhe uné kam nevojé
Té fshihem pas dikujt

Njé dité

Do t’i grumbulloj té gjitha pérrallat
Po ashtu edhe éndrrat

Qé sa heré té kam nevojé

Pér ndonjé aventuré

Té dal rrugéve me imagjinatén time

S’do t’i 1€ anash as zogjté
Kam nevojé mé besoni
Kam shumé nevojé té mésoj
Sekretin e fluturimit

Dua gé hapésira e kaltér

TE jeté e imja

Si syté e kaltér té detit

Nése mé premton koha

Njé dité do té dal nga lékura ime

Té shndérrohem né zog té kaltér gielli

15



ADEM ZAPLLUZHA

ASNJEHERE NUK PATA KOHE

Do shkoj né mal
Té mésoj prej gjetheve
Mijeshtériné e frymémarrjes

Po ju them

Do té dal njé dité né ndonjé pyll
Té béjé dicka pér vetveten time
Asnjéheré nuk pata kohé

Té bisedoj me gjethet né gjelbérim

S’do t€ marr me vete asgjé

Nuk mé duhet asnjé pikeé uji

Kur mé zé etja

Do e shuaj me pikézat e para té vesés

Asgjé tjetér nuk do té kem

Né trastén time

Pérpos njé gllénjké dashurie pér atdheun
E cila me shekuj po rénkon

NE QENIEN E NJERIUT

Thoné se né ¢do vend

Ka nga njé vend té braktisur

Uné pohoj té kundértén

Né& genien e njeriut

Asnjéheré nuk mund t’1 gjesh
Limanet e boshatisura té kujtesés

ATO JANE NE GJENDJE

Mes grave té bukura

Ka edhe gra mé té pashme
Ato me flok prej mjegulle

Nga gerpikét majé gjilpére
Pikojné yjet inkandeshente

Gra flutura té trilluara prej éndrrave
QE jetojné mes burrave zjarr

Ato jané né gatishméri

Ta shtrydhin edhe diellin

Vetém té posedojné

Njé copé té madhe dashurie né shpirt

Gra me zemér héne

Q& netéve té vona butésisht

| ledhatojné éndrrat e pérgjumura

Gra gé nuk i pérngjajné grave

Jané aq té bukura

Sa qé edhe djallin e ngujojné né shishe

QE | PERNGJAJINE DASHURISE

Po gé se té gjithé ne
Do té dukemi njé dité
Pakéz mé ndryshe

E jo késhtu si¢ jemi sot

Por t’i ngjajmé

Disa krijesave pagésore

Qé i pérngjajné dashurisé

Nuk di si do té dukeshim atéheré

Pastaj edhe avionét prej duralumini
Né vend se té gjuajné me bomba

Do té ishte befasia mé e miré

T’1 gjuajné njerézit me do lule dafine

HERE JANE TE EMBLA E HERE
PELIN

Sa shumeé i ngjajné ditét
Njéra - tjetrés

Neé kété gytet nuk dihet
Kur éshté e héné

E kur e diel dhe kujtimet
Ulen mbi kryge

Prej fijeve té kujtesés

Dita e djeshme

Eshté si ajo e sotmja

Pa frymémarrje té miréfillté

E nesérmja nuk ka as njé dallim
Prej dités gé do té vij

NEé njé tjetér nesér

Edhe njerézit jané té tillé

Ngjajné si ditét

Njéra me tjetrén

Ngjajné

Si kokrrat e kumbullave

Heré jané té émbla

E heré pelin si ditét gé rrokullisen
Tej pérroit té djajve

PER CATINE E MADHE TE ATDHEUT

Mbi njéqind vjet

| kam ruajtur kéto éndrra pér ju

Kam bredhur si somnambul

Udhéve té botés

Me etjen dhe uriné time

Me shpresa té vdekura

| kam mbajtur gjallé trishtimet e mia

Kam shétitur népér téré dynjané
Kudo qé isha

Ato i fshihja me xhelozi

Né damarét e gjakut tim
Njéheré i pata fshehur

Si hartén e atdheut

Neé ashtin e djathté té dorés sime

| fshihja nga ¢do njeri

Sepse kané gené té ruajtura
Vetém pér ju

Dhe fémijét e juaj

Endrrat e mia ishin si éndrrat
E té gjithéve

Endrra shumé té vogla

Pér catiné e madhe té atdheut

THINISHT BUZEQESHTE
ARDHACAKU

Kurré nuk kam gené vetjak

Mua mé mjafton té kam njé piké ujé
Pak buké dhe njé kokérr krip nén gjuhé
Dhe té mé vije njé buzégeshje e virgjér

Kur na e grabitén shtépiné

Nuk di athua vallé dénesa

Apo buzégesha até dité

Por njé ndryshim i jashtézakonshém
Ndodhi né shpirtin tim

Mé kujtohet ajo kohé me suferiné
Nga pak reshte edhe boré

Vjeshta i numéronte ditét e fundit
Kurse ne hymé né njé dimér té ashpér

Kur ju thash se kurré nuk isha vetjak
Mbase ju mashtrova

Prej dités sé grabitjes

Ndryshoi buzégeshja ime

Né vend se té buzégeshja uné

Thinisht buzéqeshte ardhacaku i gmendur

MBREME ISHIM SHUME LARG

Mbrémé ishim shumé larg njéri - tjetrit
Ti né shtratin ténd me pupla zogjsh
Kurse uné prajshém bisedoja

Me njé zog té trishtuar

Dhe me kovén e urinimit

E di miré

Ti kishe me miliona déshira
Kurse uné vetém njé gjé té vockél
Mé mungonte njé supé e ngrohté
Dhe gota e kristalté

Me qumésht té nxehté

Mé mungonte hidhérimi yt

Si frymémarrja mé mungoje ti
Cfaré t’1 them vetmis€ sé verbét
Kur né kété birucé té pshurrté
Edhe ajri i ndotur kundérmon uriné

Mbrémé ishim shumé larg
Njéri - tjetrit

Uné me éndrrat e mia

Kurse ti me té tuat

Njémijé vjet larg njéri - tjetrit
Né cilén gjuhé ta pérkthej
Vetmin time

E cila po mé ngufat né heshtje

KURSE DIMRIT PLAKEN

Secila stiné ka nga njé pamje mé ndryshe
Ecén me koké nén sgetull
Me nga njé maské té verbér

Né fytyré

Vjeshta nuk ngjané asnjé stine
As dimri me pranverén

Neé vjeshté njerézit martohen
Kurse né dimér plaken drurét

Né pranveré dhe veré

Njerézit nuk kané kohé pér asgjé
Si zogjté shtegtaré

Largohen kah jugu

Kané pérmallim té flakté

Pér serenatat e guaskave

NJE DITE KANE AROME TOKE

Té kam théné

Se casteve té humbura
Kurré nuk do t’1 besojmé
Té kujtohet kur bisedonim
Pér dashuriné e njerézve
Dhe vdekjen e druréve

Ishte njé kohé e mjegulit
Z0gjté e egér

Nuk mund té gjenin asnjé pemé
Ku mund té flinin

Kurse netét e pagjumeé

Jané té gjata

Té kam théné

Se graté e dashuruara u pérngjajné lumenjve

Heré fryhen e heré shfryhen
Njé dité kané aromé toke
Kurse ditén tjetér

| pérngjajné hénés lakurige

KUSH DO T’I CELE SONTE PORTAT E
FJALEVE

Udhét tona jané té ndryshkura

Edhe dryni i kohés

Kush do t’i ¢elé sonte portat e fjaléve
Ky shi i trenté dhe rrjedha e tij

Paska hyré né parathéniet e librave
Dhe po gané si fémijé

Me muaj té téré jané duke pritur
Né lima graté e peshkataréve
Asnjé varké e humbur nuk kthehet
Pasqgyra e trishtuar

Pér heré té paré paska mbetur sonte
Né pellgun e mendimeve

Njé korb krakéllin né shi

Mbase ka dhembje

Mbi kryqin e sterrés rriné bubullimat
Kambana strukur né gjumin e ikonés
| numéron té dielat e déshtuara

UNE NUK NJOH GHUHE TE HUAJA

Mé duket se kot jam lutur deri mé sot
Pérfundimisht heq doré

Prej peréndive

Mua nuk me deshén kurré

Ndoshta

As uné nuk e desha vetveten

Né castet mé vendimtare

Té gjithéve ua ktheva shpinén

Ua ktheve shpinén

Sepse kurré nuk ishin me mua
Asnjé Peréndi nuk mé ndihmonte
As paganét

Nuk vijné mé né gytetin tim

Nuk vijné sepse nuk kané pér ké

Andaj nuk mé ka mbetur

Se kujt t’1 lutem

Né cilén gjuhé té flas me giellin
Mu kané pérzier Zotat

Uné nuk njoh gjuhé té huaja
Kurse gjuha ime shqipe

Nuk po u intereson Peréndive

ISHTE NJE SERENATE ARKAIKE

U deshén ndoshta njémijé vjet

Deri te casti i duhur

Ne ishim vetém té vetmuar

Kur u bashkuam

E kaluara u harrua

Iku diku mes grunajave

U fsheh me kallinjté e zhuritur té korrikut

Ishte njé dité e mbushur me premtime

Kali im i egér

Egérsisht hingéllonte

Njé copé e verdhé mjegulle

Na bénte hije mbi kokat tona té shfrenuara
Bénte hije si té ishim Peréndi

Té kujtohet

Dikur voné kur dielli iku pas maleve
Uné kéndoja nén dritaren ténde
Ashtu pa lidhje kéndoja

Sepse as gé kam ditur té kéndojé

Ishte njé serenaté arkaike

Uné kéndoja pa lidhje

Kurse ti nuk i ndalje té geshurat
Até cast geshe deri né méngjes

ASKSUH NUK GJENDET NE DHOME

Askush nuk gjendet né dhomé
Pérpos kémbéve té mia

Njé corapé

S’di e cilés kémbé &shté

Po kundérmon si kungulli i kalbur

Nuk di se ku mé mbeti ¢orapi
| kémbés tjetér

Po té ishte né dhomé

Do té iknin edhe librat

Me mua po zgérdhihet

Njé pikturé surrealiste

Nga muri pérballé raftit me libra
Paskan ikur ikonat

Vetém kémbét e mia té djersitura
Shkelin mbi qilim té vjetér

Askush né kété dhomé

Pérpos corapéve

Era i lané syté e sklepave

Corapi i kémbés sé djathté proteston
Ashpér proteston

Edhe dritarja e mbyllur

NJEREZIT NUK BLEJNE ASGJE

Né gytet nuk paska mbetur asnjé tregim
Mbi krygin e erés sé acarté

Rri ulur dashuria

Rri ulur dhe mediton si Buda

Secili prej nesh

Pret nga dicka té pagarté

Njé njeri me pallto té zezé

Vrapon pas képucéve té hirta gé ikin
Népér vitrinat e boshatisura

Nuk ka mbetur as njé lloj malli

Shitésit e gazetave

Jané shndérruar né njé tren génjeshtrash

Njerézit nuk blejné asgjé

Sepse nuk kané se ¢faré pér té shitur
Njé rrap i vjetér

| mbéshtetet bastunit té erés

Plepi i bardhé e fut dorén

Né zgérbonjén e selvisé
Nxjerré shaminé prej letre
Dhe rrugéve ua fshiné hundét

ERA ZGERDHIHEJ ME SHIRINGAT

Sot pér sot

| kam Kkryer detyrat e shtépisé

Duke bleré gazetén

Njé gen endacak urinoi mbi képucét e mia

Era zgérdhihej me shiringat

Qé dikush i ka harruar

Mbi stolin e vjetér té parkut té ri
Miku im

Njé i krishteré i moshuar

Deri né fyt ishte fundosur né borxhe

Hoxha nga minarja lajméron
Vdekjen e njé tregtari

| shkreti

Pasi bankrotimit

Kishte béré vetévrasje

Qyteti ende pérkundet né gjumé

Degét e méshteknés

| pérshéndesin kalimtarét e rastit

Nga furra “Agroni”

Shqisat kapin aromén e bukéve té pjekura
Herét né menaté

Furrtari i paska kryer detyrat e shtépisé

QENI

Pas dyzeté e ca vjetéve
Kur u ktheva né shtépi
Trokita frikshém

Hyra brenda

Pash njé gen té thinjur

Nuk e njoha

Mé njohu ai mua

Mu afrua ngadalé

Duke mé shikuar drejté né sy
M’1 urinoi képucét

Prishting, 14 maj 2014

BLEJNE SPINAQ BAJAT

Né méhallén time té ngushté
Jetojné njeréz té réndomté
Secili e kéqgyré punén e veté
Ato té huajat nuk u interesojné

Dalin né treg me njé shpresé

Se do gjejné zarzavate

Me ¢cmim mé té liré

Nuk u intereson ag shumé kualiteti

Buxheti nuk lejon té zgjedhin

Blejné spinaq bajat

Té shtriré népér ditét e kaluara

Nuk kané gajle pér humbjen e vitaminave

Ushgimi mé i afért pér ta

Jané brumérat e shtépisé

Té gatuara nga zonjat e tyre

Dhe pohojné se standardin e kané pite

NEPER ENDRRA MJEGULLNAJASH

Né duart e médha té diellit
Eshté strukur héna

Dhe duket e thyer

Si njé drapér i ndryshkur

Pér heré té paré yjet kundrojné
Ké&té pamje surrealiste

Meteorét me bisht ngarendin
Hapésirés sé paané

Po afrohet njé sterré e trishté
Mbase eklipsi

| ka lIéshuar rrjetat pasosura
Pér ta zéné ngushté hapésirén

Njé tjetér diell ka zéné

E po buron si njé ujévaré

E stérzgjatur

Népér éndrra mjegullnajash

Dhe nga gerpikét e galaktikave

Té pazbuluara ende

Shtrydh mendimet e ¢asteve té boshatisura

Mes telave gjembor
Cikli i dyté

ME SHUME BISEDOJNE ME VETVETEN

Atyre gé u éshté mjegulluar koka
As pantallonat e shfrenuara

Nuk u rriné né trup

Pérngjajné me spitalet

Ku asnjéheré

Nuk shérohen njerézit

Kané shikime té turbullta
Skizofrenia bashkéjeton

Me kémishét e arnuara

Qé nuk lahen me muaj té téré
Né hidhérim e sipér

Urinojné kémbét e njéri - tjetrit

Kéta njeréz flokéshprishur

Mé shumé bisedojné né heshtje
Me vetveten

Dhe pér vetveten e tyre

Se sa me ndonjé mjek klandestin

Késhtu vite me radhé ata presin
Té ndryshken kangjellat

Q¢ t’1 1&shojné kémishét e bardha
Té hyné diku fshehurazi

NEpér rrugét e pamundésisé

Sé njé jeté té shpérfillur

NE FYTYRAT E ZVERDHURA TE
DRUREVE

Ké&tu njerézit rriné ulur nén hijet e bliréve
Rriné me nga njé zog né koké

Sa heré gé shikojné giellin

Glasat bien si shiu

Neé fytyrat e zverdhura té druréve

Pacientét me ca kémisha té shthurura
Jané mjeshtrit mé té pérsosur

Té mimikés sé vuajtjeve

Né cdo kohé ushtrojné pantomimén
Bisedojné me gishtat e nxiré té nikotinés

Asnjé copé gazete

As ato té grimcuara prej minjve
Nuk i gjuajné

| fshehin nén jastékét e palaré
Qé té nesérmen té mbéshtjellin
Ndonjé cigare kacaku

Nuk 1éné letér mbi toké

Népér xhepat e tyre

Kané disa lloje letrash té vjetra

Prej atyre té dashurisé

Deri te recetat e ilaceve

Qé pérdoren kétu pér té sémurit psikik

TRAJTAT E TE GJITHA PIKAVE TE
SHIUT

Njé zonjé e moshuar

Me njé shosh té vjetér

| grumbullonte né njé kazan bakri
Trajtat e té gjitha pikave té shiut

Mé pastaj i lidhte né nyje

| lidhte si kujtimet e adoleshencés
Nga fustani i saj i larmé

Kishin zbritur té gjitha zbukurimet

Né trupin e dérmuar e té shtrembéruar
Vizatohej njé bardhési e paparé

Pa asnjé ngjyré tjetér

Dukej si njé engjéll pa kuroré

Heré geshte me vetveten

E heré i ngérmohej dikujt
Qé nuk dukej askund

Neé aférsiné e saj té trishtuar

Ajo i ngérmohej edhe mushkonjave
Q& ia bezdisnin mendjen e humbur
Thinjat e képutura té erés
Ngérmoheshi me zérin e saj té ngathté

PANTALLONAT E ARNUARA ME MALL

Né sheshin e telave me gjemba
Pér cdo dité e oré

| stivojné fjalét e njéri - tjetrit

| stivojné si druté

Né kohén e inkuizicionit

Njéri gé i kishte kaluar té tetédhjetat
Kujtimet i mbante né dorén e djathté

Njé geskeé najloni e tejdukshme

Mbushur me floké té thinjura

Mbase donte me i djeg té gjitha trishtimet

Secili prej banoréve té késaj shtépie
Kané se ¢faré té djegin

Kéta njeréz jané né gjendje

Té béjné ¢do gjé

Té djegin edhe dashuriné e tyre

Asgjé nuk iu dhimbset

| djegin thonjté e fshehur
Qerpikét e thinjur prej shiringave
Pantallonat e arnuara me mall
Por njé gjé kuptova kétu

Se sa me gejf i djegin

Kémishét e tyre té bardha

Me méngé té lidhura pas shpine

SHIKON ASGJENE NE HAPESIRE

Syté e sgj

Ishin té médha si kokrra ulliri

Si dy dritare té erréta

Balluket e méndafshta

Léshoheshin tej belit té saj té brishté

Sa té médhen;j jané syté
Kur i pérngjajné territ

T& njé verbérie pa shpresé
Ecin rrugicave té ngushta
Si ushtarét prej dylli

Dy dete té shteruar

Shtrihen mbi ballin e thinjur

Ajo heré i largon sklepat

Me dorén e djathté

E heré me dorén tjetér té sakatosur

Pér cdo dité né mbrémje

Ulet né stolin prané bredhit té zi
Dhe shikon errésirén e syve
Dhe té mendjes sé tretur diku
Shikon asgjéné né hapésiré

2.

Shogja e saj e dhomés

Mbané né doré

Njé kukull té drunjté

Veshur me leckat e fémijérisé
Asaj i kujtohet

Dashuria e dyllté e njé stine

Nga gjinjté e saj prej rére
Pikon njé dhembje

Pikon heshtazi

E nuk pushon sé pikuari
Malli pér djepin

Qé té dyja kéto gra

Kané se cfaré té pérkundin
Njéra dritén

Kurse tjetra sterrén
Jetojné duke pérkundur
Amshimin e verbét

JANE TE MBYLLUR SI PAPAGAJTE

Njerézit né kété shtépi té cmendurish
Jané krijesa pa éndrra

Secili né gjumin e vet rénkon
Mbjellin kohén e ikur

Dhe korré trishtimin e pérditshmérisé

Bredhin brenda telave gjembor

Pa ndjeré barrén e asnjé faji

Né fytyrat e shumicés

Vérehen geshjet e akullta té pranverés

Ndoshta edhe nuk diné

Té geshin me diellin

Sa heré qé mérrolen

U pérngjajné mjegullave té hirta
Nga shpirtrat e tyre té vetmuar
Pikojné tjetér lloj shirash

Jané njeréz pa shpresé

Pa asnjé éndérr pér jetén
Jetojné brenda telave

Té mbyllur e té pa gojé

Jetojné né botén e pérhumbur
Népér dnomat e erréta té gjumit

KISHTE NJE FYTYRE ASNJANESE

Si njé kéndes i dehur rrinte

Mbi oxhakun e japisé

Kishte njé fytyré pak mé ndryshe
Nuk ishte mashkull

Por ama s’ishte as femér

Qenie pa gjini

Nuk i pérngjante as vetvetes
Kishte njé pamje trekéndéshi
Edhe ashtu ndjehej

Kur kéndonte mbi cati

Me njé fshesé thuprash

Fshinte ¢cdo gjé para tij

Zakonisht kur binte shi

Vetém atéheré kjo genie asnjanése
| lante syté e Iébyrté

Né ullukét e ndryshkur té catisé

| MJELE MJEGULLAT

Gjaté téré jetés kacavirrej népér degé
Hante frytet e papjekura

Ky njeri veganté

| pérngjante ketrit

Népér zgérbonja lisash

Grumbullonte fryte

Kur binte boré

Kishte njé friké té paparé nga bardhésira

Asnjéheré nuk ndjente etje

| zgjate duart kah gielli

Mbase késhtu mé sé miri

| mjelé mjegullat kur dalin né kulloté

JETOJNE ME MENDIME TE
PERZIERA

Njerézit kétu jetojné si mbretér

Népér imagjinatén e tyre

Flené si né paradhomat e mbretérve
Gjumin e béjné né panteonin e mjegullave
Secili kollitet né fronin e tij

Dhe ndjehet Peréndi né vete

Njerézit kétu

Jetojné me mendime té shthurura
Sa heré gé u teket

E péshtyné giellin

| kafshojné fjalét e tyre

Dhe geshin me lugét e palara
Jané zota té paprekshém

Né panteonin e mendjes sé ikur

Sa heré gé prishet moti

E vijné rrebeshe shirash
Lakurigésité i shpalosin né oborr
Dhe i lajné mékatet

Me papastértité e ditéve té kaluara
Atyre qé kané ikur

Dhe té atyre ditéve gé do vijné

Dalin népér rrugét e qytetit

Me nga njé fener

Mbase mendojné

Se edhe népér shétitore
Mbisundon errésira e njéjté

Si né kokat e gethura zero
Endérrojné panteonin e tyre
Népér paradhomat e trishtimeve

OSE MBREMJEVE TE VONA

Ngjané gé nga kjo shtépi

E té sémuréve psikik

Té dalin edhe arkivole té hirté
Pér befasiné e ¢cdokujt

Kétyre njerézve pa ndjenja

U mungojné lotét

Mbase edhe nuk e njohin vajin

Me sy té hapur méshtjerre

Dhe té médhen; si ullinjté

| pércjellin arkivolet

Deri te portat e hapura té Ferrit

Njé buzégeshje e hidhur
Zvarritet népér syté e tharé

Kéta banoré

Bredhin prej njé vendi

Deri né njé éndérr té pa definuar
Mbase nuk diné as té geshin

E as té gajné

Si ¢do dité

Edhe ditéve té tjera

Luajné me gjymtyrét e tyre
Njé gruaje me lékuré té rrjepur
Nga gishtat e kohés sé ikur

| pikonte njé l1éng i bardhé

Si thasé hijesh

Té ngarkuara me mort

Pér cdo méngjes

Ose mbrémjeve té vona

Defilojné arkivolet pa kryq e nishan

CDO MENGJES TAKOJ NJE NJERI
ME SHPIRT TE GURTE

Mua nuk mé duhet t’i lutem askujt
As ikonave té verbéta

Ky njeri qé rri mbi kété gur

S’di t’i lutet asnjé Peréndie

Cdo menaté e shoh

Rri aty si té ishte i penduar
Rri si njé mi i lagur

Duke i fshehur shikimet

| pércjellé kalimtarét e rastit

Mos vallé

Do e takoj té dashurén

Njé shi i sémuré

Po i lag flokét dhe kujtimet e hidhura

Até njeri me shpirt té gurté

Pér cdo méngjes

E shoh té ulur mbi njé gur té murrmé
Shoh kah i numéron hijet

Me gishtat e sémur prej skeleti

DHE NGA STERKALAT E SHIUT TE
IMTE

Mé thané se ai njeri

Ishte i ngarkuar me mékatet
Me déshirat e tij té sémura
Pér cdo dité

Endérronte pranverén lakurige

Sa heré gé dilte né kopshtin e molléve
Qonte dashuri me njé dru

Qe kishte filluar té thahej

| pélgenin pérgafimet e gjetheve té njoma

Nga rrénjét e drurit té zi

Pinte sisé dhe éndérronte

Se si e mékonte méndesha e tij e vdekur
Kur kishte mbetur bonjak

Kur vinte dimri i acarté

E gjethet binin pértoké

Né dhomén e tij mbinte njé tjetér dru
Me degé té thyera kajsie

Me padurim e prite pranverén

Kénagej me gjethet surrealiste

Dhe nga stérkalat e shiut té& imté

Thurte poezi dashurie pér nusen e éndrrave

ASNJEHERE NUK VJEN DIELLI

Brenda kétyre telave gjemboré
Gjithmoné rri njé dimér i varur

Acari férshéllen serenata té trishtuara
Stinét e tjera mbéshtillen

Me fashat e papastra

Prej mékateve

Né c¢do kohé té dités
Mbrémjeve té vona

Kolliten muret e mykura

Nga tavanet shkundet myshku
Shkunden trishtimet

E shpirtrave té vdekur

Pranvera dhe vjeshta

Asnjéheré nuk kalojné kéndej pari
Gjithmoné éshté dimér

Edhe kur dielli i shkriné

Gurté nga vapa pércllues

Kétu sérish kéndon acari

Brenda kétyre mureve

Me pasqyra té ndryshkura

Asnjéheré nuk vjen dielli

Mbase vetém hijet

Kané njé forcé té celikté té mbijetesés

KEPUCET KISHIN MARR UDHE

Vjeshta gante mbrémé

Si njé kitaré me tela té képutura
Dégjohej edhe cijatja e lugéve
Né kété paradhomé

Cdo gjé né kéto caste

Qenka shndérruar né vajé

S’pushojné as muret e djersitura
Njé vajé gé ngjante

Me vajin e lejlekéve

Dégjohej ofshama

Si njé rénkim shpirti

Enét vallézojné népér kuzhiné
Njé valle té vjetér morti

Nga dhomat e korridorit té pafund
Vinte njé z& i ngjirur

Mé duket se ganin edhe muret
Képucét kishin marr udhé

Dhe ishin larguar diku

Pér njé kohé té papércaktuar

QANTE MBI NJE DUNE PIKELLIMI

Nén strehét e catisé sé rrénuar
Sonte po fshihen lakurigét
Njé grua e verdhé

Lozte me carcgafét e pérgjakur

Népér dhomat e gjumit

Nuk dégjohej as fluturimi i mizés
Né korridoret e gjata

S’kishte mbetur asnjé€ pacient
Nga Ky trishtim

Kishin ikur edhe mjekét

Méshtekna e dhunuar

Qante mbi njé duné pikéllimi
Era i shkulte flokét

E njé peme té moshuar

Sonte pas ikjes sé lakurigéve
Zuné té dégjohen

Disa lloje daullesh té shurdhéta
Sa me dhembje gante fyelli

Né korijet e djegura té kujtesés

PERNGJANIN ME FEMIJET E
BRAKTISUR

Me gindra heré

Njerézit kétu kané pritur

Dhe pérjetuar né sy
Zhveshjet e méngjeseve

Hijet morbide

| dhunonin lagéshtit e mureve

Sa heré qgé kalova kéndej pari
Né gjysmé shtizé té léshuar
Dénesnin plepat

Edhe ¢ezma e vjetér né oborr
Nuk e ndalte vajin

As kalldrémet

S’ishin né gjendje mé té miré
Ollukét e cative

Pérngjanin me fémijét e braktisur
Sa heré gé i shikoj

Shoh rréke lotésh té kristalta

Edhe era gané si mjellma e pikélluar

Njé njeriiri

| lidhte né nyje degét e thyera

Té manit té zi

Lumi i shfryer mbrémé i shembi urat
Askush mé nuk guxoi

Té kapércej matané urés

PER T°U TAKUAR ME JETEN E
ZHVESHUR

Kur bie shi

Ké&tu njerézit shétisin nudo

Népér shétitoret e zhveshura

Me dhe pa breké

Vrapojné trotuareve genté endacak

Secili prej nesh

Shikojmé njéri-tjetrin

Me shikimet tona té bezdisshme
E zhveshim njeriun deri né asht
Dhe geshim me vetveten

Késhtu pér ¢do dité

Shétitorja e qytetit shndérrohet
Né njé arené lakurige

Ku defilojné kuajt e verbér
Defilojné me mégojéza té sermta

Kur bie shi

Edhe mushkonjat fluturojné lakurige
Era e zhveshur i mbathé sandalet
Dhe vrapon rrugéve

Vrapon deri né ¢mendi

Pér t’u takuar me jetén e zhveshur
Mes kétyre telave gjembor

IKONAT KANE DAL NGA KORNIZAT

Pas té reshurave té pandalshme
Kopshtet né gytetin tim
Pikturojné imazhet surrealiste

Drurét vrapojné tavernave
Vrapojné té dehen

Ndoshta pér heré té fundit

Me lotét e dyshimté té Peréndive

Era sjellé njé freski nga malet
Ikonat kané dalé nga kornizat
Dhe vallézojné né eré

Me shiun e ¢gmendur té vjeshtés

SERISH NGA IMAGJINATA E EPSHIT

Népér dyert e epshit

As nuk hapen

E as nuk mbyllen portat e Ferrit
Ti preke burimin e shiut

Né dac

Té krahasohesh me lotét e kitarés

Era déneste mbrémé

Déneste si njé fémijé i braktisur
Mbi pastelet e sémura té shiut
Njé njéri i moshuar

Shkruante epitafin

E njé tregimi arkaik

Sérish nga imagjinata e epshit
Zbritén shirat e vjeshtés
Lugét e palara né kuzhiné
Vallézuan pér heré té fundit
Vallen e pérkryer té shiut

Mé duket se ishte fundi i njé pérralle

Né rrugé dolén plakat e zhveshura

Njé njeri i humbur

Mes fjaléve té erés

| kérkonte imazhet e njé dite

Qé u bé humbétiré mbi dunat e pikéllimit

61



ADEM ZAPLLUZHA

| PIME GLLENJKAT E FUNDIT TE
SHIUT

Kush jam uné

Q& mé béhet voné ta kuptoj
Se cfaré dite éshté sot

Dhe c¢faré duhet té jeté nesér

Kétu né kété qytet té verbét
Njerézit u mésuan me pantomimén
Secili prej nesh

Ka nga njé mallkim pér té nesérmen

Ecim rrugéve té pérlotura

Pa i pérfillur

Rregullat e komunikacionit
Né shumeé raste u pérngjajmé
Kuajve té pacjerré

Jemi krijesa gé shpérfillim
Cdo gjé cfaré vjen prej té tjeréve
Duam gé gjérat té fillojné nga ne
Kurse ne nuk jemi askund

Bredhim té dehur

Rrugéve té asfaltuara

| pimé gllénjkat e fundit té shiut
Vetém se vetém

Gjérat té fillojné me ne

Dhe té mos pérfundojné
Askurré pas nesh

PAS IKJES SE SHIRAVE

VVoné kuptova se kétu
Si térkuzeé samari
Zvarriten ditét e sémura
Po ashtu edhe netét

Muret e verdha né ¢do kohé ngushtohen
Kur bien gjethet

Stinét né kété oborr mbesin té vetmuara
Si njerézit e humbur

Nén pemét e fryra si lumen;jté
Tymosen gjymtyrét

Era kéndej pari

Vjen veté njé heré né vjet

Kurse ditét né vijim

Kalérojné

Vetém pjesét e tjera

Té paréndésishme té gjymtyréve

Pas ikjes sé shirave
Kuptova se né kété kopsht
Asnjéheré

Nuk erdhén Peréndité

Vetém vallja e egér e djajve

Mund té shihej

Qé vallézonte me njerézit e humbur
Me njé aureolé né koké

Kishte edhe njeréz té tjeré

Q& iknin nga Olimpi i trishtimeve
Peréndité mbinin népér saksi

Si luleshpatat e egra

Prishting, 15 maj 2014

PERNGJAINE ME TRENAT E
SHURDHER

Voné kuptova

Se kétu né majé shtizash
Endrrat celin disa lloje lulesh
Pér ¢do dité ¢elin

Fytyra té trishtuara prej dheu

Kéta njeréz té humbur jetojné
Me mendime somnambulésh
Népér catité e rrénuara
Ngjajné me trenat e shurdhér
Qé férshéllejné

Netéve té vona té kujtesés

Prej méngjesit deri né mbrémje

Heré i mbjellin pemét mbrapshté

E heré i korrin té mbjellat pa u pjekur
Netéve té vona

Flasin me degét e thyera té peméve

Népér flokét e tyre s’vrapojné thinjat
Jetojné prej njé casti

Né castin tjetér

Té dités sé zbrazét

Duke i fshehur boshlléget

Né fytyrén e padukshme té ironisé

PER TE UA MARRE KEMBET SI
TROFE LUFTE

Méngjeseve herét

Ulen mbi bankinat e rrugéve
Dhe si rosak té egér

| pércjellin me kureshtje
Férshéllimat e trenave

Ditét e tyre té zbrazéta

| kalojné me njé barré té rénd

Pas cdo sjelljeje té tyre

Fshihet shpirt i shprishur

Qeshin me kalimtarét e rastit

Ose i ndjekin kéndesat

Népér fermat mé té aférta

Pér té ua marré kémbét si trofe lufte

Kur peréndon dielli i muzgut t¢ mbrémjes

Urtésohen si pulat

Dhe fshehurazi futen

Népér dhomat e tyre té fjetjes

Ku népér ullukét e netéve

Té ndryshkura

Méngjeset i presin me pérplot ankthe

Secili kétu bashkéjeton

Me vetveten

Dhe me hallet e veta

Disa jané shumé agresiv

Disa té tjeré

Ngjajné me lepujt e trembur

Dhe téré ditén e lume

Struken né shpirtrat e tyre té vetmuar

MES TELAVE GJEMBOR

Edhe ky gen i murrmé
Me telashet e njerézve
Mes kétyre telave gjembor
Qenka plakur tej mase

Sa heré gé i shkund shpatullat

Njé nga njé

| képuten thinjat

E gimeve né disa pjesé té pabarabarta

Nuk di a e sollén pér défrim
Né kété azil trishtimi
Mjekét né thonjéza

Q& mé sé paku

Mendojné pér njerézit

Ose dikush tjetér e solli kétu

Dhe mosha e tij prej geni

E béri té veten

Edhe lehjet e veta i ka harruar
Ky mik i ngushté

| banoréve mes telave me gjemba

ASKUJT NUK I PENGONIN KETO
IMAZHE

Duke i shikuar trishtimet

Neé syté e kétyre njerézve té hutuar
Ndjeva njé dhembije té pa frymé
Né vend té pantallonave té arnuara
Njé i moshuar

E kishte veshur kémishén

Dhe geshte me njé kéndes mbi pleh

Pas tij njé koloné girinjsh té ndezur
Ishin drejtuar kah salla e ngrénies
Cinarét e thyer kundérmonin

Si lakrat e prishura népér thasé najloni
| gjithé ambienti i spitalit

Ishte shndérruar né det turshish

Por pér cudi

Askujt nuk i pengonin kéto imazhe
S’dinin as t€ mendonin

Duhej té shpejtonin

Sepse koha e ngrénies

Sa ora pérfundon

Personat gé vonohen

Duhet té presin méngjesin e sé nesérmes

SHKULIN DHEMBJEN E VESES

Miqté e mi kétu

Jetojné pa psalme

Asnjéheré askujt nuk i luten
Pérpos mureve

TEé ngjyrosura me ngjyré té zezé
Dhe lagéshtisé sé erés sé mykur

Ngjané gé népér kéto murana
Si népér kunguj

T’1 ngulin gozhdét e trishtimit
Dhe té nesérmen

Pa zbardhur agullima

Shkulin nga shpirtrat e druréve
Téré biografiné

E njé jete té pa jetuar

Méngjeseve kur zgjohen kéndesat
Presin né rreshta té gjaté

TE urinojné pas muranave

Dhe disa prej banoréve

Nga rrénjét e barit

shkulin dhembjen e vesés

Dhe thoné

Késhtu mé sé miri pastrohen
Sklepat e syve té pérgjumur

TA VEME GISHTIN NE KOKE

Sa pér fundin e kétij tregimi

M¢ duhet t’1 them

Edhe dy fjalé

Por zor se do mundem

Mé jané shtjelluar mendimet

Si kokat e kétyre banoréve té pafat

S’di as ¢faré desha t€ them
Por dua té shtoj dicka

Pa marré parasysh

Mos pafsha mé kurré né jeté
Imazhe kaq té trishtuara

Té shpirtrave té virgjér

Sa pér fillimin

Dhe fundin e kétij tregimi
Eshté koha

Ta vémé gishtin né koké

Ta vémé dhe t& mendojmé eséll
Se c¢faré ndjenja do té kishim
Po té ishin kétu

Nénat ose baballarét tané

Trokite né shpirtin e drurit
Cikli i treté

T1 ISHE FJALA E PARE

Mendimet e mia e mbyllén gojén
Nuk mé rrodhi asnjé fjalé

Mes dhémbéve

Ti ishe fjala e paré

Dhe e fundit qé péshpériste era

Stinét disi strukeshin thellé
Nén flokét e sermta

Dhe kujtimeve té thinjura

Ne vraponim si kuajt e verbér
Vraponim

Pas parathénieve té erés

Kurré nuk kuptova

Ose mé mungonte koha

Pér fjalét e ndérkryera té heshtjeve
Uné kisha njé brengé tjetér

Né shuplakat e stinés

Na i vrisnin zogjté

Dhe ja késhtu i téri mbeta

Si njé pérmendore e ngriré

Mes kolonadave té mermerta
Koha ishte dicka e vecanté
Vendimtare né orét e vona té natés
Dasmorét ikén ashtu si¢ erdhén

SHKUNDEN FOLETE E YJEVE

Kjo ecje e ngathté

Nuk do té mé pengoj té mbérri
Deri te udha e premtuar

Ku pérheré lindin psalmet e reja
Dhe vdesin ato té vjetra

Kjo éshté hera e paré né jeté

Qé shikoj dritén

Pértej asaj drités inkandeshente
Nga krahét e njé korbi té bardhé
Zbresin dritat e shuméllojshme

Nga tejdukshméria e tyre
Shkunden foleté e yjeve
Shkunden

Me miliona llojesh

Té shkéndijave vezulluese

Pas nesh diku prapa shpine
Shtrihet njé copé zjarri

I cili shkélgen si fjala
Népér ligjératat e pérbéra

76



MES TELAVE GJEMBOR

Ne ecim drejté njé tjetér drite
Ecim dhe nuk ndalemi askund
Sepse askurré nuk i pérngjajmé
Endrrave tona té brishta

TROKITE NE SHPIRTIN E DRURIT

Té kujtohet kur shkelnim
Me shputat tona
Virgjériné e yjeve endacak

Ishte ai méngjes i hershém
Kur vesa zuri té l1éshohej
Mbi flokét e erés

Kurse nata pérgatitej

Té ikte pas atyre maleve

Até dité asnjé engjéll

Nuk i pérsériste psalmet

Ishte njé kor i cuditshém

Mes nesh

Dégjohej vetém z&ri i shiut imcak
Dégjohej

Kah trokiste népér xhama

Si qukapiku i dehur

Trokiste né shpirtin e drurit

Ne asgjé nuk bémé

As gé mund té bénim dicka

Duart tona géndronim té hutuara

Dhe té humbura mes mendimeve té fjetura

Ne pa dashje

| pérngjanim qgirinjve né shandan
QE rriné duke u ndezur né heshtje
Ashtu dukeshin éndrrat tona

Pa bunacé

Né shpirtin e detit té pérgjumur
Dikur voné kur i celém syté
Fluturat veg kishin ikur

| ZGJATI DUART DREJT YJEVE

Méngjeseve herét

Nga dritarja ime me xhama té thyer
| zgjati duart drejté yjeve

| zgjati deri atje

Ku fillojné

Dhe pérfundojné éndrrat e mia

Me sy té mbyllur

Vrapojé rrugéve té ngushta

Té hapésirés sé tejdukshme

Né asnjé meteor nuk marr thua

Vrapi im

Né shikim té paré éshté shumé i thjeshté
| pérngjané duarve té erés

Sa heré gé hasi népér pengesa

Prej yjeve mé té largét kérkoj ndihmé
Kur mérzitem

E marr né sy dynjané

Dhe vrapi im i pérngjané

Erés sé brishté

Qé asnjéheré nuk i thyen kémbét

Prishtiné, 16 maj 2014

NJE MBREMJE DURRSAKE ME
POEZI

Shkundi problemet tua

Ashtu sic i shkundje né pranveré

Lulet nga fustani yt i virgjér

Népér korijet e adoleshencés sé kujtimeve
Sa me mall éndérroj méshteknén lakurige

Uné nuk doja shumé prej teje
Mua mé mjaftonin

Vetém éndrrat tua

Dhe gurgullima e geshjes sé erés

Mé mjafton kaltérsia e syve
Ku né pasqyrén e tyre
Mund t’i krihja

Flokét e mia té thinjura
Deri né amshim

Té lutem derisa vallézon si shakullina
Shkunde fustanin e erés

Shkundi edhe zhgjéndrrat tua

Neé sofrén

E késaj mbrémjeje Durrsake me poezi

KU PAS CDO GOTE TE DEHUR

Kjo ngjané vetém te ne

Ngjané

Qé té zvarritemi si ushejzat

E mallkimeve té hijeve

Ku mbi njé plep té preré

Qajné drurét halor

Qajné rrapet

Si rapsodité e muzikave té trishtuara

Muret e ngjyrosura me té verdhé
Duken nga kéndvéshtrimi i zogut
Si dete té vdekura

Kurse né lagjen toné

Kur hingéllon Lumébardhi
Thoné se kthehen sérish cerberét

Kéto klithma nuk na 1éné

As té vdesim

Pérkundrazi si ¢cdoheré

I ngjeshim radhét tona té shthurura
Nga ahengjet folklorike

Dhe me shpirtra prej patérshane
Sulemi mullinjve té erés

Béhemi bedena té gjallé

Pér atdheun e sfilitur

E kur i kapércejmé kéto tragjedi
Sérish shndérrohemi

Né disa hije anemike

Rrimé népér kafeneté e shthurura

Ku pas ¢do gote té derdhur

Nga gjymi i pikéllimit

| vrasim miqté tané gé nuk i vrau lufta

SHPRESAT E NJE REBELIMI

Né kohén e pakohé
Té njé orari té zhurmshém
Kotej mbrémja e pérgjumur

Dora e jote e brishté
| pérkundte yjet e strallté
Dhe mendimet e meteoréve me bisht

Njé tren i tredhur
Si njé hamshor i zi nate
Galoponte népér zhgjéndrrén e xhadesé

Njé koké e preré mustagebardhé
Zgérdhihej

Burrérisht zgérdhihej

Me patkonjté e kuajve

Nata i pérngjante rrugés via Egnatia
Ishte njé naté e gjaté

Qé u fundos

Si lugati i sémuré

Né shpirtin e xhadesé

Nata

E njé tradhtie té pabesé
Arabaxhiu i verbér mé nuk gante
Syté e tij té kaltér

Kishin mbetur pa piké loti

Nga syri i shterur i sterrés
Asgjé s’pikonte

Pérpos yjeve gé shkyceshin
Si girinjté e sosur
Shkyceshin deri né pambarim
Shpresat e njé rebelimi

ME DUKET SE KETYRE NJEREZVE

Eci i humbur né realitetin tim
Shoh njeréz té vegjél e té varfér
Rrugéve té médha

Me déshira té vogla

Mé duket se kétyre njerézve

Asgjé nuk u duhet

Pérpos njé copé buké

E cila u mungon né sofrén e pérditshmérisé

Ata pérgjumen népér stacione trenash
Zgjohen si kéndesat e egér

Me nga njé trasté né krah depértojné thellé
Neé varfériné e tyre té paskajshme

U pérngjajné strucéve té pa koké

Po gé se rrékéllejné ndokund
Ndonjé filxhan me kafe qyl

Sé pari ¢faré béjné

Eshté ta kthejné filxhanin e kafesé
Mbi tabakané e bardhé

Pér cdo dité i kthejné filxhanét
Pér ta shikuar drejté né sy
Fatin e tyre fatkeq

Q& éshté strukur né shpirtin

E kafesé farmak

Ky realitet i hidhur

Pér cdo dité po pérséritet
Né&pér rrugicat e lagjes sime

Po pérséritet

Si pérditshméria e joné e trishté

Al USHTAR

Al ushtaré

Qé po fle rrugéve
Dikur kishte njé shtépi
Njé grua té bukur

Dhe dy fémijé

Q& i pérngjanin selvisé

Njé dité

Si nga Ferri dolén cerberét
la dogjén catiné

Al ushtaré i bekuar

Sot pérgjumet trotuareve
Dhe zgjohet si makthi
Népér faltore

Ai ushtar
Shpirtbardhé

Pa placké e shtépi
Sot bredhé rrugéve
Si njé lubi

Dhe nuk ndalet dot

Sé bredhuri

Duke e kérkuar

Népér Kosovén martire
Fémijét e vraré dhe gruan e tij

NEPER XHEPAT E ATDHEUT

Ishin kohérat e liga

Na u deshté té lindim pér nesér
Dhe té vdesim heroikisht
Duke lindur pas vdekjes soné

Népér xhepat e atdheut

| IEmé peng gjymtyrét

Kjo ishte e téra

Cfaré mundém té bé&jmé dje

Dhe ana tjetér e medaljes

Se c¢faré duhet té béjmé sot

Té mos bé&hemi gur varri nesér

Ose té kéndojmé gé té mos vdesim kurré

Hymé népér trajtat e frikés
Dolém balléhapur para atdheut
| cili na priti

Jo ashtu si¢ i kénduam lirisé

Ja kjo éshté e téra njé pjesé

E pjesés sé luftés soné

E cila ngjané pak me dashuriné
E pak me mallkimin e zogjve

Kur e mora pushkén né doré
Thashé se hyra né udhén e mékatit
Por jo atdheu éshté ajo zané e miré
Qé na i lané té gjitha mékatet

Prishting,19 maj 2014

Adem Zaplluzha u lind né Prizren, mé 1943.
Shkollén fillore dhe té mesmen i kreu né vendlindje,
ndérsa Akademiné Pedagogjike né Prishtiné. Njé
kohé punoi mésues népér fshatrat Studencanit té
Therandés (ish Suharekés) dhe Hoca e qytetit, afér
Prizrenit. Ndérkohé punésohet pérkthyes né
Korporatén Energjetike té Kosovés. Me shkrime,
kryesisht me poezi filloi té merret gé nga mosha e
fémijérisé. Rrugén letrare e nisi me vjershén e paré
pér fémijé té cilén e botoi né revistén “Pionieri”, mé
1957. | punésuar né Korporatén Energjetike té
Kosovés bashké me shokét e punés dhe té pendés
themeloi grupin letrar “Lulékuqet e Kosovés”. Né
Kuadér té punés sé kétij grupi letrar ge botuar
pérmbledhja “Ngjyra e kohés”, n€ té cilén u pérfshi
njé numér i konsideruar i poezive té tij. Krahas
krijimeve té publikuara né revistat pér fémijé, botoi
edhe njé seré shkrimesh népér gazetat e kohés qé
dilnin né Prishtiné dhe Shkup. Eshté anétar i Lidhjes
sé shkrimtaréve té Kosovés, prezent né disa
antologji dhe né librin Kosova letrare té poeteshés
Monica Mureshan. Eshté prezantuar né Leksikonin e
Shkrimtaréve Shqgiptaré 1501-1990, nga Hasan
Hasani, né Leksikonin Shkrimtarét Shqiptaré pér
fémijé 1872 - 1995 nga Odhise K. Grillo, si dhe né
librin Portrete Shkrimtarésh nga Demir Behluli,
Prishting, 2002. Né maj té vitit 2013 Klubi i
Artistéve dhe i shkrimtaréve té Durrésit ia ndau
¢mimin e karrierés pér kontributin e dhéné né letrat
shqipe. Jeton dhe krijon né Prishtiné.

17. “Hijet e ndryshkura”, poezi,”Qendra e
kulturés”, Kastriot,2010.

18.”Stuhi né Kutulishte”, poezi,”Qendra e
kulturés”, Kastriot,2010.

19. “Posa ikte nata”, poezi, “Qendra e kulturés “,
Kastriot,2010.

20. “Loja e myshqeve”, poezi,”Qendra e kulturés”,
Kastriot,2010.

21. ”Lumébardhi dhe gjéma”, poezi,”Qendra e
kulturés” ,Kastriot, 2010

22. “Metafora e heshtjes”, poezi, “Qendra e
kulturés”,Kastriot, 2010

23. ”Hyji né Prekaz”, poezi,”Qendra e Kulturés”,
Kastriot,2010.

24. ”Sinorét e hinores”, poezi, Shogata e
Shkrimtaréve-Kastriot 2010

25. ”Don Kishoti dhe Rosinanti”, poezi, Shogata e

